
Peter von Entringen verkauft an Anselm von Hailfingen seinen Teil der
Burg Entringen.

Entringen, 1298. Mai 27.

In gotes namen. Amen. Allen den sol kiint sin die disen brief sehent alder
horent lesen, das ich Peter von Entringen ve|r]gihe ains koufes gein Ashalme
von Halvingen swas ich an der burgc han ze Entringen und alliu diu reht diu
da zuo horent, diu han ich im gegeben in allem reht as ichs han und min
vater het, ume zwaizg und hundert pfunde Haller und han das gut ufgegeben
Hug von Halvingen und Hainrich von Remchingen, die hant ouch lehen von
dem von Zolre, das selbtetig guot sol ich vertgan swie im nuzze und gut ist
dem vor genanten Anshalme und sol im das vertgan swiene er michs manat
an golt und ane silber und han im des gesworn zen haieligan. Das dirre
kouf stete belibe, des gib ich mine brieve und min insigel und Anshaln von
Halvingen sin insigel und her Wolfran von Altunstaieg sin insigel und Hug
von Halvingen sin insigel. Dis koufes ist geziug: her Hainrich von Miigenegge,
Hainrich von Remchingen, Peter von Halvingen, Hainz und Kraft sin sune,
Hainrich von Erlhain, Frice Groltstain, Hannes diu Krot, Lutwin Ulrich des
kneht von Altunstaieg, pfafe Volmar der kilchere von Entringen und ander
biderb lut.<br> <br> Dirre kouf beschac ze Entringen. Dirre brief wart
gegeben do von gotes geburt waren zwelf hundert jare niuzig jare und aht
jare, an dem cinsttag in der pfingst wochun.

Der Textabdruck folgt dem Original.<br> Drei Siegel. 1) Peters von Entringen,
s. 0. S. 34. 2) Anselms von Hailfingen, schildférmig, ¢. 42,36 mm., mit vier linken
Spitzen gespalten; Umschrift fast ganz unleserlich. 3) Hugos von Hailfingen, s.
WUB, Bd. X, S. 245

